
Што се мали сипаници? 
Мали сипаници се многу заразна вирусна болест. Луѓето може да почнат да се чувствуваат болни од мали 
сипаници седум (7) до 18 дена по контакт со некого болен од мали сипаници.  

Луѓето со мали сипаници може прво да добијат висока температура (38°C или повеќе), да се чувствуваат 
многу уморни, да кашлаат, да им тече носот или да ги болат и да им се црвени очите. Три или четири дена 
подоцна се појавува црвен осип по лицето, кој потоа се проширува по телото. Осипот може да трае четири 
до седум дена.                                  

Луѓето со мали сипаници може да се чувствуваат многу лошо и често мора да одат во болница. 

Како се пренесуваат малите сипаници?  
Малите сипаници се пренесуваат лесно на други луѓе од некој кој е болен. Луѓето може да се заразат со 
мали сипаници и само со тоа што се во иста соба со некој кој има мали сипаници.   
Малите сипаници се пренесуваат со вдишување на ситни капки со вирусот, што се нашле во воздухот преку 
кашлање или кивање на лице болно од мали сипаници (заразено лице). 

Колку долго некој може да ја пренесува болеста?  
Луѓето со мали сипаници може да ја пренесуваат болеста во периодот непосредно пред појавувањето на 
симптомите до четири дена по појавувањето на осипот.  

Може да поминат околу 7 до 10 дена од контактот со лице заболено од мали сипаници за некој да 
почувствува дека заболел, но понекогаш тоа може да трае до 18 дена.   

Осипот обично се појавува 14 дена по контактот со лице заболено од мали сипаници.  

Важно е да се запамети дека луѓето можат да ја пренесат болеста дури и пред да се појави осипот.  

Дали може да добијам мали сипаници? 
Луѓе кои може да добијат сипаници се:  

• секој кој не примил две вакцини против мали сипаници  
• возрасни лица од 20 до 49 години, кои не примиле ниедна вакцина или примиле само една вакцина 

против мали сипаници 
• деца помлади од шест (6) месеци, ако мајката не е заштитена од мали сипаници (не е вакцинирана или 

во минатото имала мали сипаници) 
• деца на возраст од 6 до 12 месеци (кои не примиле вакцина против мали сипаници)  
• луѓе со ослабен имунитет (на пример, тие што имаат рак, се лекуваат со хемотерапија или висока доза 

на стероиди)   

Вие сте заштитени ако во минатото сте прележале мали сипаници или сте примиле две (2) вакцини против 
мали сипаници.    

Што ако не знам дали сум вакциниран ? 
Вашиот доктор може да ви направи тест на крвта за да види дали во вашата крв има антитела (заштита) 
против мали сипаници.  

Ако сте родени во Австралија по 1996 година, податоците за вашата вакцинација се чуваат во Australian 
Childhood Immunisation Register (ACIR) (Австралискиот регистер на детска имунизација), без оглед на тоа 
каде сте биле вакцинирани.  

Што може да направам за да не добијам мали сипаници?  
Ако не сте сигурни, проверете со вашиот доктор дали сте заштитени против мали сипаници, а ако не сте – 
вакцинирајте се.  

Најдобра заштита од мали сипаници е да се примат две (2) дози на вакцина против мали сипаници 
(MMR/MMRV) 

Вашиот доктор може да ви помогне да добиете вакцина против мали сипаници, а некои групи може да ја 
добијат вакцината бесплатно, вклучувајќи ги:  

• Бегалците или барателите на азил 
• Жените од дваесетина до четириесетина години, на возраст кога можат да раѓаат деца  
• Лицата помлади од 20 години, во рамките на сегашната кампања на Федералната влада за фаќање 

чекор  

Најдобар начин за спречување на ширењето на малите сипаници е луѓето заболени од мали сипаници да 
отидат кај доктор штом ќе се почувствуваат болни, и да се држат подалеку од други луѓе за да не им ја 
пренесат болеста.   

Што ако мислам дека имам мали сипаници?  
Ако мислите дека имате мали сипаници, треба да се држите подалеку од други луѓе, за да не ги заразите.      

Мора да отидете кај вашиот доктор или во болница. Пред да појдете кај доктор или во болница, ве молиме 
јавете им се и речете им дека мислите оти имате мали сипаници, за тие да ги заштитат другите луѓе. Не 
треба да седите во чекална затоа што можете други луѓе да изложите на опасност да добијат мали 
сипаници. Може да ви дадат маска или да ве сместат во друга соба пред да ве види доктор. 

Што ќе направи мојот доктор?  
Вашиот доктор ќе ви земе крв и брис од грлото, за да провери дали имате мали сипаници. Ќе треба да 
бидете подалеку од луѓе додека не го дознаете резултатот на тестот.  

Како се лекуваат малите сипаници? 

Нема некое посебно лекување од мали сипаници. Одмор, пиење течности и парацетамол при висока 
температура може да помогнат за некои од симптомите. Запаметете да се држите понастрана од други 
луѓе, за да не ги заразите.  

Со кого може да зборувам за ова? 
Ако не ви е добро, разговарајте со вашиот доктор или јавете се за совет на NURSE-ON-CALL (1300 60 60 
24). За други прашања може да се јавите на 1300 651 160 и да разговарате со службеник за јавно здравје 
при Министерството за здравство и општествени служби.  

За да ја добиете оваа публикација во достапен формат, телефонирајте на 1300 651 
160, користејќи National Relay Service на 13 36 77 ако е потребно, или пратете имејл 
на адреса Infectious.diseases@dhhs.vic.gov.au 

